
విశ్వంభర, చైతన్యపురి : దాదాపు 30 సంవత్సరాల 
క్రితం ప్రయాణికుల సౌకర్యారథ్ం కోసం ఏర్పాటు చేసిన 
బస్సు స్టా ప్ ను రాత్రికి రాత్రే తొలగించారు. కేవలం వ్యా-
పారస్తులకు లాభం చేకూర్చడం కోసమే అధికారులు 
యుద్ధ ప్రాతిపదికన నిర్ణయం తీసుకొని బస్సు స్టా ప్ 
ను మార్చివేశారు. చైతన్యపురి జాతీయ ప్రధాన రహ -
దారిపై  కనకదుర్గ వైన్స్, ఐసిఐసిఐ బ్యాంకు వద్ద ఉన్న 
చైతన్యపురి బస్సు స్టా ప్ షెడ్లను సరూర్ నగర్ సర్కిల్ 
అధికారులు రాత్రికి రాత్రే తొలగించారు. దశాబ్దా లు-
గా ప్రయాణికులకు అందుబాటులో ఉన్న బస్సు స్టా ప్ 

వెనకాల ఆదివారం నూతనంగా ఒక జువెలరీ షాప్ 
ప్రారంభోత్సవం చేస్తున్నడంతో ఆ వ్యాపార కేంద్రానికి 
అడ్డంకిగా ఉన్న బస్సు స్టా ప్ ను అధికారులు నిర్ధా క్షణ్యం -
గా తొలగించి సమీపంలో ఉన్న హెచ్ పి పెట్రోల్ బంక్ 
వద్దకు మార్చారు. ఒక చిన్న పని కోసం సర్కిల్ కార్యా-
లయానికి వెళితే చెప్పులు అడిగేలాగా తిప్పించుకునే 
మున్సిపల్ అధికారులు రాత్రికి రాత్రే బస్సు స్టా ప్ ను 
తొలగించారంటే ఈ వ్యవహారంలో ఆ వ్యాపారాస్తుడికి 
అధికారులకి మధ్య పెద్ద ఎత్తున లావాదేవీలు జరిగినట్లు  

పలువురు ఆరోపిస్తున్నారు. సుమారు మూడు దశాబ్దా -
లుగా బస్సు ప్రయాణికులకు అనువైన ప్రాంతంగా 
ఉన్న బస్సు స్టా ప్ ను అధికారులు హుటాహుటిన 
తొలగించడం వెనుక ఉన్న అంతర్యం ఏమిటని స్థా ని-
కులు ప్రశ్నిస్తున్నారు. కేవలం జ్యువలరీ షాప్ యజమా-
నికీ లాభం  చేకూర్చడం కోసం మాత్రమే అధికారులు 
నిర్ణయం తీసుకొని ప్రయాణికులకు తీవ్ర ఇబ్బందు -
లు కలిగిస్తున్నారని పలువురు బస్సు ప్రయాణికులు 
ఆవేదన వ్యక్తం చేస్తున్నారు.

విశ్వంభర, ఢిల్లీ : శాంతియుతంగా నడుచుకుంటానని రూ.10 వేల 
పూచీకత్తు సమర్పిస్తూ.. ఒప్పందంపై సంతకాలు చేసేందుకు భారత 
విద్యార్థి సంఘం (ఏఐఎస్‌‌ఏ) జాతీయ అధ్యక్షురాలు నేహా బోరా  ని -
రాకరించారు. ఎవరి శాంతిని కాపాడాలని అడుగుతున్నారని పో -
లీసులను ప్రశ్నించారు. పోలీసుల నోటీసులను సవాల్‌‌ చేస్తూ ఆమె 
దాఖలు చేసిన పిటిషన్‌‌ను ఢిల్లీ హైకోర్టు   కొట్టివేసిన నేపథ్యంలో.. 
ఆమె ఇవాళ సీనియర్‌‌ ఎగ్జిక్యూటివ్‌‌ మెజిస్ట్రేట్‌‌ (ఎస్‌‌ఈఎం) ఎదుట 
హాజరయ్యారు. శాంతికి భంగం కలిగే అవకాశం ఉందంటూ 
పోలీసులు చేసిన ఆరోపణలపై సమాధానం ఇవ్వాలని మెజిస్ట్రేట్‌‌ 
ఆమెను కోరారు. అంతేకాకుండా ఆమె కౌన్సిలింగ్‌‌కు సంబంధిం-
చిన పత్రాలను సమర్పించాలని పోలీసులకు సూచించారు. తదుపరి 
విచారణను అక్టో బర్‌‌ 29కి వాయిదా వేశారు. అంతకుముందు 
నేహా బోరా మీడియాతో మాట్లా డారు. శాంతియుతంగా నిరసనలు 
చేపట్టడం ప్రజాస్వామ్య హక్కు అని అన్నారు. ప్రభుత్వానికి వ్యతి-
రేకంగా ఆందోళనలు చేస్తే.. శాంతిభద్రతలకు ముప్పుగా ఎలా పరి-
గణిస్తారని ప్రశ్నించారు. ప్రభుత్వాన్ని ప్రశ్నించపోతే.. మనం ఎవరి 
శాంతిని కోరుకుంటున్నట్లు  అని ఆమె నిలదీశారు. అధికారంలో 
ఉన్నవారిని ప్రశ్నించడం, అసమ్మతి తెలపడంలో తప్పేముందన్నా-
రు. కేంద్ర ఎన్నికల కమిషనర్‌‌ జ్ఞా నేశ్‌‌ కుమార్‌‌కు వ్యతిరేకంగా 
ఆందోళన చేస్తే.. అది శాంతికి ముప్పు అని ముద్రవేసేలా వ్యవహ-
రించవద్దని పోలీసులకు ఆమె హితవు పలికారు.సీఈసీ జ్ఞా నేశ్‌‌ 
కుమార్‌‌ రాజీనామాను డిమాండు చేస్తూ అక్టో బరు 16న ఏఐఎస్‌‌ఏ 
ఆధ్వర్యంలో నిరసనలు చేపట్టిన సంగతి తెలిసిందే. మండి హౌస్‌‌ 

వద్ద భారీ సంఖ్యలో ఏఐఎస్‌‌ఏ కార్యకర్తలు ఆందోళనకు దిగారు.  
వారిని నిలువరించే ప్రయత్నంలో తీవ్ర ఉద్రిక్త పరిస్థితులు తలెత్తా-
యి. పోలీసులు, ఏఐఎస్‌‌ఏ కార్యకర్తల మధ్య ఘర్షణలు చెలరేగాయి. 
ఈ నేపథ్యంలోనే అక్టో బర్‌‌ 17న పోలీసులు నేహా బోరాకు నోటీసులు 
జారీ చేశారు. ఈ తరహా ఘటనలు పునరావృతం కాకుండా ఒప్పం -
దంపై సంతకాలు చేయాలని కోరారు. బీఎన్‌‌ఎస్‌‌ఎస్‌‌లోని సెక్షన్‌‌ 
126 ప్రకారం పోలీసులు నోటీసులిచ్చారు. దీని ప్రకారం విచారణ 
సమయంలో శాంతియుతంగా నడుచుకుంటానని మాట ఇస్తూ.. 
వ్యక్తిగత బాండ్‌‌పై సంతకం చేయాల్సి ఉంటుంది. కానీ, చట్టా న్ని 
విస్మరించి నేహా బోరా అందుకు నిరాకరించారు.

విశ్వంభర,  తెలంగాణ బ్యూరో: యువతను మత్తుకు బానిసలుగా 
మార్చే ‘హాబిట్ ఫార్మింగ్’ ఔషధాల అక్రమ విక్రయాలు, మళ్లింపు -
లపై టీజీ సేఫ్ డ్రగ్స్ వింగ్ ఉక్కుపాదం మోపింది. పోలీస్ ఎన్‌‌ఫో-
ర్స్‌‌మెంట్, ఎకస్ైజ్ ఎన్‌‌ఫోర్స్‌‌మెంట్ విభాగాల అధికారులతో కలిసి 
శనివారం హైదరాబాద్ క్యూర్ రీజియన్ పరిధితో పాటు రాష్ట్ర -
వ్యాప్తంగా పలు జిల్లాల్లో  ని మెడికల్ దుకాణాలపై విస్తృత మెరుపు 
దాడులు నిర్వహించింది. ఈ తనిఖీల్లో  నిబంధనలను బేఖాతరు 
చేస్తూ అక్రమ విక్రయాలకు పాల్పడుతున్న ఏకంగా 125 మెడికల్ 
షాపులను అధికారులు గుర్తించి, వాటిపై శాఖాపరమైన చర్యలకు 
ఉపక్రమించారు. గాజులరామారం, కుత్బుల్లా పూర్, మల్కాజిగిరి, 
కాప్రా, హబ్సిగూడ, ఉప్పల్, జీడిమెట్ల, బాలానగర్, మేడిపల్లి, షా -
మీర్‌‌పేట తదితర సున్నిత ప్రాంతాల్లో ని రిటైల్ మెడికల్ దుకాణాల్లో  
అధికారులు డెకాయ్ ఆపరేషన్లు , టెస్ట్ పర్చేజ్‌‌లు నిర్వహించి నిబం -
ధనల ఉల్లంఘనలను రెడ్ హ్యాండెడ్‌‌గా పట్టు కున్నారు. ప్రధానంగా 
షెడ్యూల్ హెచ్1, షెడ్యూల్ ఎక్స్ కేటగిరీలకు చెందిన అల్ప్రాజోలం, 
ట్రామడాల్, నైట్రాజెపామ్, కొడీన్ కలిగిన దగ్గు  సిరప్‌‌లు, టపెంట-
డాల్, ప్రీగాబాలిన్, జోల్పిడెమ్ వంటి మత్తునిచ్చే మందులను నిబం-
ధనలకు విరుద్ధంగా విక్రయిస్తున్నట్లు  తనిఖీల్లో  వెల్లడైంది.
125 దుకాణాలకు నోటీసులు.. లైసెన్సుల రద్దు కు చర్యలు
డాక్టర్ల ప్రిస్క్రిప్షన్ లేకుండా మత్తు మందులు అమ్మడం, షెడ్యూల్ 

హెచ్1 డ్రగ్ రిజిస్టర్లు  నిర్వహించకపోవడం, రిజిస్టర్డ్ ఫార్మసిస్ట్ 
లేకుండానే మందులు ఇవ్వడం, బిల్లు లు జారీ చేయకపోవడం, కొ -
నుగోలు-అమ్మకాల రికార్డుల్లో   తీవ్ర వ్యత్యాసాలు ఉండటాన్ని అధి -
కారులు గుర్తించారు. ఈ ఉల్లంఘనలకు పాల్పడిన 125 మెడికల్ 
షాపులకు డ్రగ్స్ అండ్ కాస్మెటిక్స్ చట్టం-1940 కింద షోకాజ్ 
నోటీసులు జారీ చేశామని, వాటి డ్రగ్ లైసెన్సులను రద్దు  లేదా 
సస్పెండ్ చేయడంతో పాటు న్యాయపరమైన చర్యలు తీసుకుంటామ-
ని టీజీ సేఫ్ కమిషనర్ అవినాష్ మొహంతి స్పష్టం చేశారు. చికిత్స 
అవసరాల కోసం కాకుండా మత్తు కోసం ప్రిస్క్రిప్షన్ మందులను 
మళ్లిస్తే క్రిమినల్ చర్యలు తప్పవని హెచ్చరించారు. ఇలాంటి అక్రమ 
విక్రయాలపై సమాచారం ఉంటే ప్రజలు టోల్ ఫ్రీ నంబర్ 1800-
599-6969 ద్వారా ఫిర్యాదు చేయాలని సూచించారు.

పోలీసుల నోటీసులపై 
సంతకం చేసేందుకు నేహా బోరా నిరాకరణ

125 మెడికల్ షాపుల లైసెన్సుల రద్దు కు రంగం సిద్ధం...!

మా కలయికతో కన్నీళ్లు  సుడులు 
తిరిగాయి: డొనాల్డ్‌ ‌ టుస్క్‌‌

విశ్వంభర, నేషనల్ బ్యూరో:  మనసుకు హత్తుకున్న సంఘటనలు, ప్రదేశాలు, పనులు ఇలా 
ఏవైనా.. చిరకాలం గుర్తుండిపోతాయి. భవిష్యత్‌‌లో అలాంటి సందర్భం మరోసారి ఎదురై -
నప్పుడు పాత జ్ఞా పకాలను నెమరువేసుకుంటుంటాం. భారత్‌‌ పర్యటనకు వచ్చిన పోలండ్‌‌ 
ప్రధాని డొనాల్డ్‌‌ టుస్క్‌‌కు కూడా అదే అనుభవం ఎదురైంది. 16 ఏళ్ల క్రితం బెంగళూరు  
పర్యటనకు వచ్చిన డొనాల్డ్‌‌ టుస్క్‌‌.. అక్కడి అంధుల సంరక్షణ కేంద్రాన్ని సందర్శించారు. 
ప్రాన్స్‌‌, పోలండ్‌‌కు చెందిన కొందరు కలిసి ఈ కేంద్రాన్ని ఏర్పాటుచేశారు. దృష్టిలోపం ఉన్న 
చిన్నారులను సంరక్షిస్తున్నారు. అప్పట్లో  అక్కడికి వెళ్లిన డొనాల్డ్‌‌ చలించిపోయారు.  తాజాగా 
భారత్‌‌ పర్యటనకు వచ్చిన టుస్క్‌‌.. మరోసారి ఆ కేంద్రాన్ని సందర్శించారు. అక్కడి చిన్నారు-
లతో ముచ్చటించారు. అప్పటి చిన్నారులంతా ఇప్పుడు యుక్తవయసుకొచ్చారు. అయినా.. 
పోలండ్‌‌ జాతీయగీతంలోని పదాలను గుర్తుంచుకోవడంపై టుస్క్‌‌ ఆశ్చర్యం వ్యక్తం చేశారు. 
అప్పటి వీడియోను ఎక్స్‌‌లో పోస్టు  చేస్తూ.. ‘‘ 16 ఏళ్ల క్రితం ఈ కేంద్రాన్ని పోలండ్‌‌ ప్రతినిధి 
బృందంతో కలిసి సందర్శించాను. అక్కడి చిన్నారులు మా దేశ జాతీయగీతం పాడటం చూసి 
ఆశ్చర్యపోయాం. ఇప్పుడు వారందర్నీ మరోసారి కలుసుకోవడం ఆనందంగా ఉంది. కళ్లలో 
నీళ్లు  సుడులు తిరిగాయి’’ అని రాసుకొచ్చారు.

కేంద్ర పథకాల నిధులను త్వరగా 
రాబట్టా లి: సీఎస్‌‌ సంజయ్‌‌ జాజు

విశ్వంభర,  హైదరాబాద్‌‌: కేంద్ర ప్రాయోజిత 
పథకాల కింద రాష్ట్రా నికి రావాల్సిన నిధులను 
త్వరగా రాబట్టేలా చర్యలు తీసుకోవాలని అధికా -
రులను తెలంగాణ సీఎస్ సంజయ్‌‌ జాజు ఆదే -
శించారు. కేంద్ర ప్రాయోజిత పథకాల అమలుపై 
సచివాలయంలో సీనియర్ అధికారులతో 
సీఎస్ సమీక్షించారు. కేంద్ర ప్రభుత్వ పథకాల 
నిధులను పూర్తి స్థా యిలో వినియోగించుకునేలా అన్ని శాఖలు ప్రత్యేక దృష్టి సారించాలని 
సీఎస్ స్పష్టం చేశారు. నిధుల విడుదలకు అవసరమైన అన్ని ప్రక్రియలను వేగవంతంగా పూర్తి 
చేసి, పెండింగ్‌‌లో ఉన్న అంశాలను వెంటనే పరిష్కరించాలన్నారు. పెండింగ్ అంశాల పరి-
ష్కారం కోసం కేంద్ర అదనపు కార్యదర్శులతో సమన్వయం చేసుకోవాలన్నారు. అవసరమైతే 
తాను నేరుగా కేంద్ర ప్రభుత్వ కార్యదర్శులతో చర్చిస్తానని తెలిపారు. సమావేశంలో ఉన్నతా-
ధికారులు మహేష్ దత్ ఎక్కా, దానకిషోర్, రాహుల్ బొజ్జా , సందీప్ కుమార్ సుల్తానీయా, 
యోగితారాణా తదితరులు పాల్గొ న్నారు.

ఎల్‌‌నినో ప్రభావంపై 
విపక్షాలవి అనవసర ఆరోపణలు: మంత్రి అడ్లూ రి

విశ్వంభర,  హైదరాబాద్‌‌: ప్రస్తుతం ప్రపంచవ్యాప్తంగా ఎల్‌‌నినో ప్రభావం ఉందని మంత్రి 
అడ్లూరి  లక్ష్మణ్‌‌ అన్నారు. ఇది తెలంగాణకే పరిమితమైన అంశం కాదని వివరించారు. సీఎల్పీ 
కార్యాలయంలో మంత్రి మీడియాతో మాట్లా డారు. ఎల్‌‌నినో ప్రభావంపై విపక్షాలు అనవ-
సర ఆరోపణలు చేస్తున్నాయని మండిపడ్డా రు. ‘‘దేశవ్యాప్తంగా ప్రస్తుతం ఇదే పరిస్థతి ఉంది. 
వచ్చే ఏడాది జులై వరకూ అప్రమత్తంగా ఉండాలి. ఎల్‌‌నినోను ఎదుర్కొనేందుకు ప్రత్యేకంగా 
సబ్‌‌ కమిటీని ప్రభుత్వం ఏర్పాటు చేసింది. నీటిని ప్రణాళికాబద్ధంగా వాడుకోవాలని సీఎం 
రేవంత్‌‌రెడ్డి వివరించారు. సీఎం వ్యాఖ్యలపై హరీశ్‌‌రావు దుష్ప్రచారం చేస్తున్నారు. ఎల్‌‌నినో 
ప్రభావం దృష్ట్ యా ప్రభుత్వం ప్రజలను అప్రమత్తం చేస్తోంది’’ అని అడ్లూరి  తెలిపారు.

	 వ్యాపారస్తు డికి లాభం 
చేకూర్చడమే అధికారుల 
ధ్యేయం

	 గుట్టు చప్పుడు కాకుండా రాత్రికి 
రాత్రే బస్సు స్టా ప్ తొలగింపు

	 వ్యాపారస్తు డి పార్కింగ్ కోసం 
బస్సు స్టా ప్ త్యాగం చేసిన 
అధికారులు

ప్రయాణికుల ఇక్కట్లు  పట్టిం చుకోని అధికారులునేడు నాగోల్‌లో అలయ్‌ బలయ్‌
విశ్వంభర, ఎల్బీనగర్‌: 
తెలంగాణ ఉద్యమకారుల 
సంక్షేమ సంఘం ఆధ్వర్యంలో 
ఆదివారం నాగోల్‌లో అలయ్‌ 
బలయ్‌ కార్యక్రమం నిర్వహిం-
చనున్నట్లు  సంఘం అధ్యక్షు -
డు కాచం సత్యనారాయణ 
తెలిపారు. నాగోల్‌లోని శుభం 
కన్వెన్షన్‌ హాల్‌లో ఈ నెల 25న 
కార్యక్రమం జరుగుతుందని 
శనివారం ఓ ప్రకటనలో పే -
ర్కొన్నారు. తెలంగాణ ఉద్యమంలో పాల్గొ న్న ఉద్యమకారులందరూ హాజరై కార్యక్రమాన్ని 
విజయవంతం చేయాలని ఆయన పిలుపునిచ్చారు.

అలయ్‌ బలయ్‌ గోడపత్రిక ఆవిష్కరణ

విశ్వంభర, మీర్‌పేట్ : నాగోల్ లోని శుభం కన్వెన్షన్ హాల్ లో ఈ నెల 25 తేదీన ఆదివారం 
తెలంగాణ ఉద్యమకారుల సంక్షేమ సంఘం ఆధ్వర్యంలో అలయి బలయి కార్యక్రమం 
ఉంటుందని తెలంగాణ ఉద్యమకారుల సంక్షేమ సంఘం సభ్యులు కూర రమేష్ ఆధ్వర్యంలో 
గోడపత్రిక ఆవిష్కరించారు. ఉద్యమంలో పాల్గొ న్న ప్రతి ఒక్కరు ఈ కార్యక్రమానికి హాజరుకా -
వాలని కోరారు. ఈ కార్యక్రమంలో గుల్ల సంతోష్ ముదిరాజ్. బాలరాజ్ యాదవ్. సరికొండ 
రాజకుమార్. సప్పిడి కిరణ్ కుమార్. చింతపట్ల రవి. ఇంద్రపల్లి అశోక్ కుమార్.శ్రీనివాస్ 
చారీ.భాగ్యరాజ్ పాల్గొ న్నారు.

రైతు సమస్యలపై బీకేఎస్ ఉద్యమం
- రేపు మండల కేంద్రాల్లో  ధర్నాలు

విశ్వంభర, సంగారెడ్డి : రైతుల 
సమస్యల పరిష్కారంలో ప్రభు -
త్వం తీవ్ర నిర్లక్ష్యం వహిస్తోం-
దని భారతీయ కిసాన్ సంఘ్ 
(బీకేఎస్) జిల్లా  అధ్యక్షుడు పి. 
నర్సింహారెడ్డి, ప్రధాన కార్య-
దర్శి పర్యాద రామకృష్ణా రెడ్డి 
విమర్శించారు. శనివారం 
వారు మాట్లా డుతూ.. లోవోల్టేజీ 
సమస్యతో పంటలు ఎండిపోయి రైతులు లక్షలాది రూపాయలు నష్టపోతున్నా ప్రభుత్వం 
పట్టించుకోవడం లేదని ఆగ్రహం వ్యక్తం చేశారు. వరంగల్ డిక్లరేషన్ అమలులో నిర్లక్ష్యం 
వహిస్తూ రైతులను మోసం చేస్తోందని ఆరోపించారు. రూ.2 లక్షల రుణమాఫీ హామీని పూ-
ర్తిస్థా యిలో అమలు చేయకుంటే రైతుల ఆగ్రహాన్ని చవిచూడక తప్పదని హెచ్చరించారు. 
చెరుకు టన్నుకు రూ.5 వేల మద్దతు ధర చెల్లించాలని, ట్రాక్టర్ ట్రాలీని వ్యవసాయ పనిము -
ట్టు గా గుర్తించి రిజిస్ట్రేషన్ నిబంధనను తొలగించాలని డిమాండ్ చేశారు. రైతుల సమస్యల 
పరిష్కారం కోరుతూ సోమవారం మండల కేంద్రాల్లో  ధర్నాలు నిర్వహించి, తహసీల్దా ర్లకు 
వినతిపత్రాలు అందజేస్తామని తెలిపారు. రాజకీయ పార్టీలకు అతీతంగా రైతులు పెద్దఎత్తున 
పాల్గొ ని ఉద్యమాన్ని విజయవంతం చేయాలని పిలుపునిచ్చారు.

అర్హు లైన ప్రతి ఒక్కరూ ఓటరుగా 
నమోదు చేసుకోవాలి: మహ్మద్ ఇష్తి యాక్ గుల్షా ని

విశ్వంభర, ఎల్బీనగర్‌ : రాబోయే ఎమ్మెల్సీ ఎన్నికల నేపథ్యంలో అర్హు లైన ఓటర్లందరూ తమ 
పేర్లను ఓటరు జాబితాలో నమోదు చేసుకునేలా అవగాహన కల్పించేందుకు రంగారెడ్డి 
జిల్లా లో కాంగ్రెస్‌ పార్టీ నాయకులు ప్రత్యేక సమావేశాలు నిర్వహించారు. ఇందులో భాగంగా 
మీర్‌పేట్‌, డాక్టర్స్‌ కాలనీ, సరూర్‌నగర్‌ ప్రాంతాల్లో  జరిగిన మూడు అవగాహన సమావేశా-
లకు కాంగ్రెస్‌ పార్టీ రంగారెడ్డి జిల్లా  అధికార ప్రతినిధి మహ్మద్‌ ఇష్తియాక్‌ గుల్షా ని హాజరై 
ప్రసంగించారు.ఈ సందర్భంగా ఆయన మాట్లా డుతూ.. ఎమ్మెల్సీ ఓటరు నమోదుకు సంబం -
ధించిన అర్హతలు, దరఖాస్తు విధానం, నిర్ణీత గడువు, ఓటరు నమోదు ప్రక్రియలో బూత్‌ లెవల్‌ 
అధికారుల (బీఎల్‌ఓ) పాత్రపై నాయకులకు, కార్యకర్తలకు వివరించారు. అర్హు లైన ప్రతి 
ఒక్కరూ నిర్ణీత గడువులోగా తమ పేర్లను నమోదు చేసుకోవాలని, ప్రజాస్వామ్య ప్రక్రియలో 
భాగస్వాములు కావాలని పిలుపునిచ్చారు.
ఈ కార్యక్రమాల్లో  చెల్లా  బాల్‌రెడ్డి, సిద్ధా ల శ్రీశైలం, సురేందర్‌రెడ్డి, సరూర్‌నగర్‌ డివిజన్‌ 
అధ్యక్షుడు బి. శంకర్‌ యాదవ్‌, నల్లంకి ధనరాజ్‌ గౌడ్‌, డాక్టర్స్‌ కాలనీ అధ్యక్షుడు, చిక్కుల 
శివప్రసాద్‌, సి. కళ్యాణ్‌, ఆర్‌. అరవింద్‌ కుమార్‌, గంగాం కిషోర్‌, నయీం భాయ్‌, ఇమ్రాన్‌ 
అలీ, జంగా రెడ్డి, యూనస్‌, ఆసిఫ్‌, రమేష్‌, అరుణ తదితరులు పాల్గొ న్నారు.

సీఎం రేవంత్‌ మహారాష్ట్ర  పర్యటన.. 
కేఆర్‌ఎంబీ సమావేశం వాయిదా

విశ్వంభర,  హైదరాబాద్‌: సోమవారం జరగాల్సిన కృష్ణా  నదీ యాజమాన్య బోర్డు   సమావేశం 
వాయిదా పడింది. తెలంగాణ, ఆంధ్రప్రదేశ్ రాష్ట్రా ల మధ్య కృష్ణా  జలాల్లో  వాటా, ఇతర 
అంశాలపై చర్చించేందుకు ఈ నెల 26న కేఆర్ఎంబీ 21వ సమావేశం ఏర్పాటు చేశారు. 
అయితే తుమ్మిడిహెట్టి విషయమై చర్చించేందుకు ముఖ్యమంత్రి రేవంత్ రెడ్డి అదే రోజు 
ముంబయి వెళ్తున్నందున... తాము కూడా వెళ్లాల్సి  ఉంటుందని, బోర్డు  సమావేశానికి 
హాజరు కావడం వీలు కాదని తెలంగాణ ఇంజినీర్ ఇన్ చీఫ్ తెలిపారు. ఈ మేరకు ఆయన 
కేఆర్ఎంబీకి లేఖ రాశారు. సోమవారం తలపెట్టిన సమావేశం వాయిదా వేయాలని కోరారు. 
తెలంగాణ విజ్ఞప్తి మేరకు సమావేశాన్ని వాయిదా వేసిన కృష్ణా  నదీ యాజమాన్య బోర్డు ... 
తదుపరి సమావేశం మంగళవారం నిర్వహించనున్నట్లు  తెలిపింది. ఈ మేరకు రెండు రా-
ష్ట్రా లకు సమాచారం అందించింది.

ఆదిభట్లలో  అక్రమ నిర్మాణాలపై 

జీహెచ్‌‌ఎంసీ కొరడా

విశ్వంభర,  ఇబ్రహీంపట్నం : ఆదిభట్ల సర్కిల్ పరిధిలో అనుమతు -
లకు విరుద్ధంగా చేపట్టిన అక్రమ నిర్మాణాలపై జీహెచ్‌‌ఎంసీ టౌన్ 
ప్లానింగ్  అధికారులు చర్యలు చేపట్టా రు. శంషాబాద్ జోన్ పరిధిలో-
ని ఆదిభట్ల సర్కిల్-15లో నిబంధనలకు విరుద్ధంగా నిర్మించిన భవ -
నంలోని మూడో, నాలుగో అంతస్తులను శనివారం కూల్చివేశారు. 
ఆదిభట్ల సర్కిల్ పరిధిలోని ఓ భవనానికి స్టిల్ట్  ప్లస్ రెండు అంతస్తుల 
నిర్మాణానికి మాత్రమే అనుమతి ఉంది. అయితే, భవన యజమాని 
నిబంధనలను ఉల్లంఘించి స్టిల్ట్  ప్లస్ నాలుగు అంతస్తుల వరకు 
నిర్మాణం చేపట్టినట్లు  అధికారులు గుర్తించారు. దీంతో అనుమతుల -
కు మించి నిర్మించిన మూడో, నాలుగో అంతస్తులను తొలగించారు.
నిబంధనలు ఉల్లంఘిస్తే చర్యలు..
భవన నిర్మాణాల విషయంలో జీహెచ్‌‌ఎంసీ నిబంధనలను తప్ప-
నిసరిగా పాటించాలని అధికారులు స్పష్టం చేశారు. మంజూరైన 
నిర్మాణ ప్రణాళికకు అనుగుణంగానే భవనాలు నిర్మించాలని, నిర్దే-
శిత సెట్‌‌బ్యాక్‌‌లను తప్పనిసరిగా పాటించాలని యజమానులకు 
సూచించారు. అనుమతులకు విరుద్ధంగా నిర్మాణాలు చేపట్టే వారిపై 
నిబంధనల ప్రకారం కఠిన చర్యలు తీసుకుంటామని డిప్యూటీ కమి -
షనర్ సత్యనారాయణ రెడ్డి హెచ్చరించారు.

రాజకీయ కక్ష సాధింపుతోనే 
రాష్ట్రంలో  నీటి కష్టా లు

విశ్వంభర,  కాళే-
శ్వరం: కాంగ్రెస్‌ 
ప్రభుత్వం రాజకీయ 
కక్ష సాధింపు చర్య-
లతోనే రాష్ట్రంలో, 
హై ద రా బా ద్ ‌లో 
తీవ్రమైన నీటి కొరత 
ఏర్పడిందని భారాస 
నేతల బృందం మండిపడింది. జయశంకర్‌ భూపాలపల్లి జిల్లా  
కాళేశ్వరం ప్రాజెక్టు  పరిధిలోని మేడిగడ్డ బ్యారేజీతో పాటు కన్నెపల్లి 
పంప్‌హౌస్‌ను శనివారం మాజీ మంత్రి ఎర్రబెల్లి దయాకర్‌రావు, 
ఎమ్మెల్యేలు కేపీ వివేకానంద, దేవిరెడ్డి సుధీర్‌రెడ్డి, బండారు లక్ష్మా -
రెడ్డి, మాధవరం కృష్ణా రావు, మర్రి రాజశేఖర్‌రెడ్డి, మాజీ ఎమ్మెల్యే 
గండ్ర వెంకటరమణారెడ్డి తదితర నాయకులు పరిశీలించారు. 
గోదావరి జలాల వినియోగంపై క్షేత్రస్థా యిలో ఆరా తీశారు.ఈ 
సందర్భంగా ఎర్రబెల్లి దయాకర్‌రావు మాట్లా డుతూ... ‘రేవంత్‌రెడ్డి 
చేసిన తప్పుల కారణంగానే నేడు ప్రజలు నీటి కోసం అల్లా డుతున్నా-
రు. కొవిడ్‌ లాంటి విపత్కర పరిస్థితుల్లో  కేసీఆర్‌ ప్రజలను కంటికి 
రెప్పలా కాపాడారు. నేడు రేవంత్‌రెడ్డి మాత్రం ప్రెస్‌మీట్లు  పెట్టి చే -
తులెత్తేస్తున్నారు. కాంగ్రెస్‌ పాలనలో మళ్లీ బిందెలతో ధర్నాలు చేసే 
పరిస్థితులు తీసుకొచ్చారు. ఇప్పటికైనా సీఎం కళ్లు  తెరిచి కన్నెపల్లి 
నుంచి నీటిని ఎత్తిపోయాలి. నష్టపోయిన రైతులకు నష్టపరిహారం 
అందించాలి’ అని డిమాండ్‌ చేశారు. కన్నెపల్లి నుంచి 2,600 క్యూ -
సెక్కుల నీటిని లిఫ్ట్‌ చేసే అవకాశం ఉన్నప్పటికీ... కరెంట్‌ బిల్లు ల 
ఖర్చుకు భయపడి ప్రభుత్వం నీటిని ఎత్తిపోయడం లేదని ఎమ్మెల్యే 
సుధీర్‌రెడ్డి ఆరోపించారు. కేసీఆర్‌కు పేరు రాకుండా చేయాలనే కు -
ట్రతోనే మేడిగడ్డ వద్ద బాంబులు పెట్టి పిల్లర్లను పేల్చారని ఎమ్మెల్యే 
వివేకానంద ఆరోపించారు. నాయకులు కన్నెపల్లి పంపుహౌస్‌లో -
కి వెళ్లడానికి ప్రయత్నించగా.. పోలీసులు అడ్డు కున్నారు. దీంతో 
భారాస నేతల బృందం అక్కడే బైౖఠాయించి నిరసన వ్యక్తం చేసింది.


